
ᐅᐡᑭᑎᐸᒋᒧᐎᐣ Noront ᒪᒋᑕᐎᐣ ᑲᓂᔑᒪᑕᓄᑭᐗᐨ ᐃᐃᒪ ᑲᑭᓂᑾᓇᑌᐠ ᐃᐡᑯᑌᐎ ᐊᐦᑭᐠ

DAREarts ᐅᐎᒋᑐᐣ 
ᒋᒪᒋᒋᑲᑌᐠ ᑲᒥᓋᔑᐠ 
ᑲᔭᔭᐣᒋᓭᐠ

ᐅᑕᓇᐠ ᓄᐯᒼᐳᕒ ᑭᑭᓄᒪᐗᑲᓇᐠ ᑲᐅᐣᒋᐗᐨ 
ᐊᑯᑭᐠ ᒥᓇ ᐌᐱᑴᐠ ᑭᑕᑶᐗᐠ ᐃᐃᒪ 

DAREarts First Roots ᐱᒥᐎᒋᑫᐎᐣ, 
ᐁᐊᐸᒋᒋᑲᑌᐠ ᒪᓯᓂᒋᑲᓇᐣ ᒋᑭᑭᓄᒪᐗᑲᓀᐗᐨ 
ᐅᐡᑲᑎᓴᐠ ᑲ ᐊᓂᒥᓭᐗᐨ ᐅᐱᒪᑎᓯᐎᓂᐗ 
ᒋᑭᑫᑕᒧᐗᐨ ᒋᐸᑭᓇᒧᐗᐨ ᐅᑲᐡᑭᐦᐅᐎᓂᐗ ᒥᓇ 
ᒋᑭᓂᑲᓂᑕᒪᑫᐗᐨ᙮

ᐌᐱᑴ ᐊᓂᔑᓂᓂᐤ ᑭᑭᓄᒪᑫᐎᓂᓂ, ᐱᓬ ᒉᑲᑊ ᐅᐎᑕᐣ 
ᐁᑯᓀᐣ ᐅᐅᐌ ᐌᒋᑭᒋᓀᑕᑯᐠ, “ᑭᑐᐡᑲᑎᓯᒥᓇᐣ 
ᓇᑕᐌᑕᑯᓯᐗᐠ ᒋᑭᑫᑕᒧᐗᐨ ᒋᑴᑭᑲᐸᐎᑐᐗᐨ 
ᐅᑕᓂᔑᓇᐯᐗᑎᓯᐎᓂᐗ ᒥᓇ ᑯᑕᑭᔭᐣ ᑲᒥᓋᔑᑭᐣ 
ᑲᐎᒋᐦᐃᐌᒪᑲᑭᐣ ᑾᔭᐠ ᒋᑲᓇᐌᓂᒥᑎᓱᐗᐨ ᒣᑾᐨ 
ᑲᐃᓯᓭᐠ ᑲ ᐊᓂᒣᑕᒧᐗᐨ᙮” 

DAREarts ᐅᐣᒋᑲᑭᐅᑌᐗᐠ ᐊᓂᔑᓂᓂᐎ ᑕᐎᓇᐣ 
ᐅᐌᑎᓀᑫ ᑭᐌᑎᓄᐠ ᐅᐣᑌᕒᐃᔪ ᒥᓂᑯᐠ ᒥᑕᓱᐱᐳᐣ᙮ 
ᓄᑯᒼ ᑲᑭᐊᐦᑭᐗᐠ ᑭᑭᓄᒪᐗᑲᓇᐠ ᑭᑕᑶᐗᐠ ᐃᐃᒪ ᓂᔑᐣ 
ᐅᑕᒥᓄᐎ ᑭᑭᓄᒪᑫᐎᓇᐣ᙮

ᐃᐃᒪ ᐊᑯᑭᐠ, ᐅᑭᑭᓄᒪᑫᐎᐣ ᑭᒋᔭᔭ ᐃᓬᐃᓴᐯᐟ 
ᐊᒋᓂᐱᐣᐡᑲᒼ ᑭᐱᒪᒋᒋᑲᑌᓂ ᐁᑭᑐᑕᒧᐗᐨ ᑲᒥᑎᑐᐨ ᒪᑾ 
ᐅᑕᒥᓋᑲᐣ ᐁᑭᐅᐣᒋ ᐅᔑᐦᐊᐗᐨ ᐃᓂᐌᓂᐗᐣ ᑲᓯᐱᐡᑲᑭᐣ 
ᓂᐱᐎ ᐊᓯᐗᒋᑲᓇᐣ᙮

ᐃᐃᒪ ᐌᐱᑴᐠ, ᑲᐱᒋᐗᐨ 7/8 ᑭᑭᓄᒪᐗᑲᓇᐠ 
ᐅᑭᒪᒪᐎᓇᓇᐗ ᐊᓂᔑᓂᓂᐎ ᑭᑭᓄᒪᑫᐎᓇᐣ ᒥᓇ 
ᐱᐗᐱᑯᐎᓂᐠ ᑎᐸᒋᒧᐎᓂᑫᐎᓇᐣ᙮ (ᑭᔭᐸᐨ ᑎᐸᒋᒧᐎᐣ 
ᑯᑕᐠ ᐸᑭᑭᓂᑲᓂᐠ)

ᐸᐟᓬᐅᕒ ᓴᑲᐦᐃᑲᐣ ᐁᑭᓯᓂᑲᓂᐗᐠ 
ᕒᐋᑊ ᒥᐟᒍᓬ, Noront ᑲᐯᔑᐎᐣ ᐅᑭᒪ

ᒣᑾᐨ ᐋᑲᐢᐟ 2016 Noront ᐅᑭᐅᑕᐱᓇᓇᐗ 
ᒋᑎᐯᑕᒧᐗᐨ ᐸᐟᓬᐅᕒ ᓴᑲᐦᐃᑲᐣ ᑲᐯᔑᐎᐣ᙮ 

ᑲᐎᐣ ᐅᐣᒋᐊᐸᒋᒋᑲᑌᓯᓄᐣ ᐊᓂᐣ ᐃᑐᐠ ᑕᓱᐊᐦᑭ ᒥᓇ 
ᒪᑾᐠ ᑭᑭᒋᐱᑯᐱᒋᑫᐗᐠ ᐁᑭᐱᑯᐱᑐᐗᐨ ᑲᑭᓇ 
ᐃᓂᐌᓂᐗᐣ ᐗᑲᐦᐃᑲᓇᑎᑯᐣ᙮ ᑲᐯᔑᐎᐣ ᑲᐎᐣ ᒋᐅᒋ 
ᒥᓄᓇᑯᐠ ᒥᓇ ᑭᓇᑕᐌᑕᑯᐣ ᒋᑭᑭᓯᓂᑲᑌᐠ᙮ Noront 
ᐅᑭᐅᓇᑭᒪᐗᐣ ᑫᐊᓄᑭᓂᐨ ᒋᐊᓄᑲᑕᒧᐗᒋᐣ 
ᑲᑭᒋᓀᑕᑯᑭᐣ ᑫᑭᓯᓂᑲᑌᑭᐣ ᒥᓇ ᒋᐅᑕᐱᓂᑲᑌᑭᐣ 
ᑫᐱᒋᐳᐎᒋᑫᒪᑲᑭᐣ ᑫᓂᒪᓯᓭᐦᐃᐌᒪᑲᑭᐣ ᓂᑲᓂᐠ᙮ ᐌᐱᑴ 
ᐊᓄᑭᓇᑲᓇᐠ ᑭᐊᓄᑭᐦᐊᐗᐠ ᒋᐎᒋᑐᐗᐨ ᑭᓯᓂᑫᐎᓂᐠ᙮

ᑲ ᑲᑭᑭᓯᓂᑲᓂᐗᐠ ᑯᑖᓱᑭᔑᐠ ᑭᑕᔑᑭᑲᑌ᙮ ᐁᑲᒪᔑ 
ᑲᒪᒋᑕᔭᐠ, ᑲᐯᔑᐎᐣ ᐅᑭᒪ ᒥᓇ ᓂᐣ ᑭᐃᔕᒥᐣ ᐃᐃᒪ 
ᑲᐯᔑᐎᓂᐠ ᐁᑭᐗᐸᑕᒪᐠ ᐁᑯᓀᐣ ᑲᓇᑕᐌᒋᑲᑌᑭᐣ 
ᒋᑭᓯᓂᑲᑌᑭᐣ ᑫᑭᑐᒋᑲᑌᑭᐣ᙮ ᐊᐱ ᑲᐱᑭᐌᔭᐠ ᑲᐯᔑᐎᓂᐠ 
ᒥᓇ ᑭᐅᓇᑐᒥᐣ ᐅᓇᒋᑫᐎᐣ ᑫᑐᒋᑲᑌᐠ ᐊᓄᑭᐎᐣ ᐁᑲ 
ᒋᒪᓯᓭᐠ᙮ ᑭᑭᔑᑐᒥᐣ ᐃᐃᐌ ᓇᑲᒋᒋᑫᐎᐣ ᑫᐱᒋᒪᓯᓭᐠ 
ᓇᑲᒋᒋᑫᐎᐣ (FLRA) ᒥᓇ ᑭᐎᑕᒪᐗᒥᐣ ᐃᑭᐌᓂᐗᐠ 
ᐊᓄᑭᓇᑲᓇᐠ ᑫᑭᓯᓂᑫᐗᐨ᙮ ᒥᓇ ᑭᒪᐗᒋᑐᒥᐣ ᐱᐗᐱᑯ 
ᐊᐸᒋᒋᑲᓇᐣ ᒥᓇ ᑫᐊᐸᒋᑐᔭᑭᐣ ᑫᓇᑕᐌᑕᑯᑭᐣ 
ᒋᑭᑐᑕᒪᐠ ᐊᓄᑭᐎᐣ ᑭᓯᓂᑫᐎᐣ᙮

ᐃᐃᐌ ᐸᐟᓬᐅᕒ ᓴᑲᐦᐃᑲᐣ ᑲᐯᔑᐎᐣ 20 ᑕᓱᑎᐸᐦᐊᐸᐣ 
ᐊᐱᓯᓇᑯᐣ ᐃᐃᒪ ᐁᐢᑯᕒ ᑲᐯᔑᐎᐣ, ᑭᐸᑭᑎᓂᑯᒥᐣ ᒥᓇ 
ᑭᐱᐅᑕᐱᓂᑯᒥᐣ ᐃᐃᐌ ᑲᑭᔑᐸᔭᑯᐱᑌᐠ ᐱᒥᓭᐎᐣ 
ᐁᑕᓱᑭᔑᑲᐠ᙮ ᐁ ᐊᐣᑾᒥᓯᔭᐠ, ᒣᑾᐨ ᑲᐱᒥᓭᔭᐠ 
ᑭᓇᓇᑕᐗᐸᒪᒥᐣ ᐊᐎᔭᔑᔕᐠ ᑎᓄᑲᐣ ᒧᓱᐠ ᑲᔦᒪ 
ᒪᑾᐠ᙮ ᐊᐱ ᑲᑕᑯᔑᓇᐠ ᐸᐟᓬᐅᕒ ᑭᑭᔑᐸᐃᒥᐣ ᑲᐯᔑᐎᐣ 
ᐁᑭᓇᑲᒋᑐᔭᐠ ᐁᑲ ᒋᔭᔭᐗᐨ ᒪᑾᐠ ᒋᑲᓱᐗᐨ ᐃᐃᒪ 
ᐗᑲᐦᐃᑲᓇᑎᑯᐠ᙮

ᑲᑭᐅᐣᒋᒪᒪᒋᑭᑐᔭᐠ ᐃᐃᒪ ᐁᐢᑯᕒ ᑲᐯᔑᐎᐣ ᑭᐊᐸᒋᑐᒥᐣ 
ᐃᐃᐌ ᒪᒋᑭᑐᐎᐣ ᐃᐡᐱᒥᐠ ᑲᐅᐣᒋ ᓴᑭᓯᐠ ᐁᑭᓇᐸᒋᑐᔭᐠ 
ᒋᑭᑫᓂᒥᑯᔭᐠ ᒥᓇ ᐁᑭᐅᓇᑐᔭᐠ ᑲᑭᔑᐸᔭᑯᐱᑌᐠ 
ᐱᒥᓭᐎᐣ ᒋᐱᓇᓯᑲᑯᔭᐠ ᒥᓇ ᒋᑭᐌᑕᓱᒪᑲᐠ ᑲᐯᔑᐎᓂᐠ᙮ 
ᐊᓄᑭᓇᑲᓇᐠ ᑾᔭᐠ ᑭᐎᑕᓄᑭᒥᑎᐗᐠ ᒥᓇ ᑭ 
ᐊᐣᑾᒥᓯᐗᐠ, ᑭᑭᒋᐊᓄᑭᐗᐠ᙮

ᑭᐅᑕᐱᓇᒥᐣ ᐗᓯᑲᓂᐱᒥᑌᐎ ᐱᐗᐱᑯᐣ ᑲᓯᐗᑌᑭᐣ, 
ᒥᓇ ᑲᐳᑕᐗᑫᓇᓂᐗᐠ ᐗᓯᑲᓂᐱᒥᑌᐣ, ᐊᐸᑲᒥᓂᑲᓇᐣ 
ᒥᓇ, ᐁᑭᑭᐌᓂᔕᐦᐃᑲᑌᑭᐣ ᐌᑎᓀᑫ ᐁᐢᑯᕒ ᑲᐯᔑᐎᓂᐠ 
ᒋᑕᓇᐸᑕᑭᐣ᙮ (ᑭᔭᐸᐨ ᑎᐸᒋᒧᐎᐣ ᑯᑕᐠ ᐸᑭᑭᓂᑲᓂᐠ)

ᐊᓂᐣ ᐁᑕᓱᐊᐦᑭᐎᐣ ᐁᑲ ᐁᐊᐸᒋᒋᑲᑌᐠ, ᐸᐟᓬᐅᕒ ᓴᑲᐦᐃᑲᐣ ᑲᐯᔑᐎᐣ ᑭᓇᑕᐌᑕᑯᐣ 
ᒋᑭᓯᓂᑲᑌᐠ, ᐌᐱᑴ ᐊᓄᑭᓇᑲᓇᐠ ᐅᑭᐎᒋᐦᐊᐗᐣ Noront ᒋᑭᔑᒋᑲᑌᐠ

ᑎᐸᒋᒧᐎᐣ 1 – February 2017

DAREarts ᑭᑭᓄᒪᐗᑲᓇᐠ ᐅᐱᒪᒋᑐᓇᐗ ᑭᑭᓄᒪᑫᐎᓂᓂ



ᒥᑭᓯ ᐅᒐᑊ

ᐊᓄᑭᓇᑲᐣ ᐅᑎᐸᒋᒥᑎᓱᐎᐣ

ᐊᓂᐣ ᐁᑐᑕᒪᐣ᙮
ᑲᐯᔑᐎᐣ ᑲᐗᐎᒋᑐᐨ ᑕᑯᓂᑲᑌᐗᐣ ᑲᑭᓇᑫᑯᓇᐣ 
ᑲᑐᒋᑲᑌᐠ ᐅᐅᒪ ᑲᐯᔑᐎᓂᐠ᙮᙮᙮ᐁᐅᔑᒋᑲᑌᑭᐣ 
ᐊᐸᒋᒋᑲᓇᐣ, ᒥᑎᑯᓇᐯᐃᐣ, ᐁᑭᓯᓴᑭᓂᑲᓂᐗᐠ, 
ᐁᑭᓯᓂᑲᑌᑭᐣ ᒥᓯᐎᑲᒥᑯᐣ ᒥᓇ ᐁᐌᐸᐦᐊᑯᓀᓇᓂᐗᐠ᙮ 
ᐃᐃᐌ ᐁᑕ ᑲᐎᐣ ᑐᑕᓯᒥᐣ ᒋᐱᒥᓭᔭᐠ ᒋᐱᒥᐎᑐᔭᐠ 
ᐃᐃᐌ ᑲᑭᔑᐸᔭᑯᐱᑌᐠ ᐱᒥᓭᐎᐣ᙮  

ᐯᔑᑾ ᐁᑭᔑᑲᐠ᙮  
ᐁᒪᒋᑲᓂᑭᔑᑲᓂᑐᑕᐣ 5 ᑲᑕᓱᑎᐸᐦᐃᑲᓀᐠ ᑲᐗᐸᐠ᙮ 
ᑭᓯᓯᐸᐢ, ᑲᐡᑭᐸᐢ ᒥᓇ ᐁᑯᐗᐣᒋᔭᐣ ᒋᑭᔐᐸᓀᑴᔭᐣ᙮ 
ᑲᐃᐡᑾᐎᓯᓂᔭᐣ ᐊᐣᑾᒥᓯᐎ ᒪᒪᐤᐱᐎᐣ ᑕᔭᔭᒥᐣ 
ᐃᐃᒪ ᑲᐃᔑᐊᓄᑭᔭᐣ ᒥᓇ ᐃᐃᒪ ᑕᔑᐸᐱᑐᒥᐣ ᐊᓂᐣ 
ᑫᐃᓇᓄᓂᑯᔭᐠ ᐃᐃᐌ ᑲᑭᔑᑲᐠ ᒋᐎᑕᒪᑯᔭᐠ ᑐᑭᒪᒥᓇᐣ᙮ 
ᐃᐃᐌ ᑲᑭᔑᑲᐠ ᑕᓂᐡᑾᔭᓄᑭᒥᐣ 12 ᑕᓱᑎᐸᐦᐃᑲᐣ 
5:30 ᑲᓂᐅᓇᑯᔑᐠ᙮ 

ᐊᓂᐣ ᐁᐣᑐᑕᒪᐣ ᒣᑾᐨ ᑲᑭᐱᒋᔭᐣ? 

ᑲᐱᐊᓄᑭᔭᐣ ᒥᓂᑯᐠ ᓂᔓ ᑕᐗᑌ ᒥᓇ ᓂᔓ ᑕᐗᑌ 
ᑭᐱᒋ᙮ ᒣᑾᐨ ᑲᑭᐱᒋᔭᐣ ᓂᒥᓉᑕᐣ ᐁᐸᐸᒥᔭᔭᔭᐣ ᑲᔦᒪ 
ᐁᐊᑌᓂᐸᔭᐠ ᑯᑕᐗᑲᒥᐠ ᑲᒥᓄᐎᒋᐗᑾ᙮ ᒥᓇ ᑲᔦ 
ᓂᒥᓉᑕᐣ ᐁᐎᒋᐗᑾ ᑲᒥᔑᓄᐗᐨ ᑎᓇᐌᒪᑲᓇᐠ, ᒥᓇ 
ᑲᐃᔑᑎᐯᒋᑫᔭᐣ ᑭᐡᐱᐣ ᐊᔭᐗᐨ ᐃᐃᒪ ᐅᑌᓇᐠ᙮ 

ᑭᑭᐱᐊᓄᑭᑕᐗ Noront ᐅᑕᓇᐠ᙮ ᐊᓂᐣ ᑲᑐᑕᒪᐣ 
ᑲᑭᒪᑕᓄᑭᑕᐗᑖ ᓂᑕᒼ ᑲᒪᒋᑕᔭᐣ? 
ᑭᐱᐊᓄᑭᑕᐗ Noront ᐅᑕᓇᐠ ᒥᓇ ᑭᐱᑭᐌᐡᑲ 
ᐁᑭᒥᓉᑕᒪᐣ ᐅᐅᒪ ᑲᑭᑕᓇᓄᑭᔭᐣ᙮ ᑭᐱᐊᓄᑭᒥᓇ, 
ᐁᑭᐊᓄᑭᑕᐗᑾ ᒣᐟᕒᐃᐠᐢ ᐱᒥᓭᐎᒪᒋᑕᐎᐣ ᒥᓇ 
ᐱᒪᐦᐅᑕᓱᐎᓇᐣ᙮

ᐃᐃᐌ Noront ᒋᐊᓂᒪᒋᑕᐨ ᐅᐅᐌ ᓄᑕᓯᓂᑫᐎᑲᒥᐠ 
ᒋᒪᒋᒋᑲᑌᐠ, ᐊᓂᐣ ᐁᓀᑕᒪᐣ ᑭᓂᑲᓂᒥᐠ ᑭᑕᓄᑭᐎᐣ 
ᑫᐃᔑᓇᑯᑭᐸᐣ?
ᑕᓄᑭᐎᐣ ᑲᐃᔑᓇᑕᐌᑕᒪᐣ ᐃᐃᒪ ᑲᐃᔑᐱᒥᐎᒋᑲᑌᐠ 
ᐅᑭᒪᐎᓂᐠ ᐅᐅᐌ ᒪᒋᑕᐎᐣ ᒋᑭᓂᑲᓂᐡᑲᐗᑾ 
ᐊᓄᑭᓇᑲᓇᐠ ᑲᔦᒪ ᑲᐯᔑᐎᓂᐠ ᐅᑭᒪ, ᔕᑯᐨ ᐅᐅᐌ 
ᐊᓄᑭᐎᐣ ᑲᔭᔭᔭᐣ ᒣᑾᐨ ᑕᔑ ᒪᒥᓉᑕᐣ ᐅᐅᐌ 
ᑲᐃᓇᓄᑭᔭᐣ᙮

ᐁᑯᓀᓇᐣ ᐃᓂᐌᓂᐗᐣ ᒪᐗᐨ ᑲᐱᑐᔭᐣ ᐅᐅᒪ 
ᑲᐱᐊᓄᑭᔭᐣ?
ᑲᑴᐱᑐᓇᐣ ᐃᓂᐌᓂᐗᐣ ᑲᐃᓀᑕᒪᐣ ᑫᓇᑕᐌᑕᒪᓇᐣ 
2 ᑕᐗᑌ ᑲᐱᐊᓄᑭᔭᐣ: ᓇᓭᒪᐠ, ᑭᑭᐡᑭᑲᓇᐣ ᒥᓇ 
ᒪᓯᓇᑌᓯᒋᑲᓇᐣ᙮᙮᙮ ᓂᓇᑕᐌᑕᐣ ᒥᓇ ᒪᐗᐨ ᒥᔑᐣ ᒋᔭᔭᓇᐣ 
ᑲᓂᑲᒧᒪᑲᑭᐣ ᑭᑐᒋᑲᓇᐱᑯᐣ᙮

2017 ᓇᑕᐗᐸᒋᑫᐎᐣ
ᑲᐃᑭᑐᓇᓂᐗᐠ, ᒥᔑᐣ ᒥᑐᓀᒋᑲᓇᐣ ᒥᓋᔑᐣ ᐊᐱᐨ ᑲᐯᔑᑯᐠ᙮ 

ᐅᐅᐌ ᐁᐃᓀᒋᑲᑌᐠ, ᑲᓇᓇᑕᐗᐸᒋᑫᐗᐨ ᐊᓄᑭᓇᑲᓇᐠ 

ᐅᑭᐗᐸᒪᐗᐣ ᓂᓯᐣ ᐃᑭᐌᓂᐗᐠ ᑲᓄᑕᓯᓂᑫᐎ ᓇᑲᒋᐗᐨ ᑲᐃᔑ 

ᑭᑫᑕᓱᐗᐨ ᐁᑭᐅᓇᒋᑫᐗᐨ ᐃᐃᒪ ᑐᕒᐅᐣᑐ ᐅᑕᓇᐠ ᓄᐯᒼᐳᕒ᙮ 

ᒥᔑᐣ ᑭᔑᑲᐣ, ᑲᑭᐅᑯᐱᐗᐨ ᐅᑭᓇᑲᒋᑐᓇᐗ Noront ᑲᐃᓇᑲᒥᑲᓂᐠ 

ᒥᓇ ᑲᐃᔑᐊᓯᓂᐗᑭᐣ ᐊᑭᑕᓱᓂᐱᐦᐃᑲᓇᐣ ᐯᐸᓄᐣ ᒋᑭᐅᐣᒋ ᑭᑫᑕᑯᐠ 

ᑫᐃᔑᒥᓋᔑᑭᐣ ᒋᑭᓇᓇᑕᐗᐸᒋᑲᓂᐗᐠ ᐊᐗᔑᒣ ᑲᐃᔑᒥᓋᔑᐠ ᐊᓯᓂᐠ 

ᐃᑭᐌᓂᐗᐠ ᑲᐗᐱᐢᑲᐱᑭᓯ ᐨ -ᐅᔕᐗᐱᑯᐠ - ᑲᐱᐗᐱᑯᐎᐨ ᐊᓯᓂᐠ ᐃᐃᒪ 

ᑌᑎᐸᐦᐃ ᒥᑭᓯᐤ ᐗᓴᓴᐣ ᒥᓇ ᓴᐣᑐᕒᓴᐣ ᐊᐦᑭᐎᑎᐸᐦᐊᑲᓇᐣ, ᒥᓇ ᐅᓴᐗᐱᐠ 

- ᓯᐣᐠ ᐊᓯᓂᐠ ᐃᐃᒪ ᒪᐠᐹᓬᐟᐢ ᒥᓇ ᐸᐟᓬᐅᕒ ᐊᐦᑭᐎ ᑎᐸᐦᐊᑲᓇᐣ᙮

ᑲᑭᒪᒪᐤᐱᓇᓂᐗᐠ ᑕᓄᑭᓇᑲᓂᓇᐣ ᐅᑭᓄᑕᐗᐗᐣ ᑲᓇᑲᒋᓂᐨ 

ᑲᓄᑕᓯᓂᑫᓂᐨ ᑲᑭᔑᐎᑕᒧᐗᐨ ᑲᑭᑕᔑᑕᒧᐗᐨ ᓂ ᓇᓇᑕᐗᐸᒋᑫᐎᓂᓇᐣ 

ᑲᐃᔑᑲᓇᐗᐸᑕᒪᐠ ᒥᓇ ᑲᑲᑴᑌᐱᓇᒪᑭᐣ᙮ ᐊᐱ ᐃᐡᑾ ᑕᐗᑌᐠ, ᑭᐅᓇᒋᑫᒥᐣ 

ᐃᐃᐌ 2017 ᐊᐦᑭᐎ ᐊᓄᑭᐎᓇᐣ ᒋᑭᑕᑯᓂᑲᑌᑭᐣ ᓇᓇᑕᐗᐸᒋᑫᐎᓇᐣ 

ᐊᓄᑭᐎᐣ ᐃᐃᒪ ᑌᑎᐸᐦᐃ ᒥᑭᓯᐤ ᐗᓴᓴᓂᐠ, ᓴᐣᑐᕒᓴᐣ ᒥᓇ ᒪᐹᓬᐟᐢ 

ᐊᐦᑭᐎᑎᐸᐦᐊᑲᓇᐣ᙮

ᑾᔭᐠ ᐊᓄᑭᐎᐣ ᑲᑭᓇ ᒥᓇ ᐅᐅᐌ ᒋᑲᐡᑭᐦᐅᐗᐠ 2017 

ᓇᓇᑕᐗᐸᒋᑫᐎᐣ!

ᑎᐸᒋᒧᐎᐣ 1 – February 2017

ᐃᔑᓂᑲᓱᐎᐣ: 
ᑫᐱᐣ ᒉᒥᐢ ᒉᑲᑊ

ᑲᐅᒋᔭᐣ: 
ᐌᐱᑴ ᐊᓂᔑᓂᓂᐗᐠ

ᑭᑕᓄᑭᐎᐣ ᑲᐃᓇᓄᑭᔭᐣ: 
ᑲᐯᔑᐎᓂᐠ ᑲᐗᐎᒋᑐᐨ

DAREarts ᐅᐎᒋᑐᐣ ᒋᒪᒋᒋᑲᑌᐠ ᑲᒥᓋᔑᐠ 
ᑲᔭᔭᐣᒋᓭᐠ (ᑭᔭᐸᐨ ᑎᐸᒋᒧᐎᐣ ᐅᑕᓇᐠ ᐸᑭᑭᓂᑲᓂᐠ)

ᑲᑭᒋᔭᐗᐨ ᑭᑭᓄᒪᐗᑲᓇᐠ ᐅᑭᐅᓇᑐᓇᐗ ᐁᑭᐅᔑᑐᐗᐨ 
ᑫᐃᐸᓄᐦᐅᓇᓂᐗᐠ ᒣᑾᐨ ᑲᑭᓇ ᑲᑭᑕᑶᐗᐨ ᐁᑭᐎᑕᓄᑭᒥᐃᐗᐨ 
ᒪᒪᐤ ᒥᓇ ᐁᑭᑭᒋᓀᑕᒧᐗᐨ ᑲᑭᐗᐸᑕᐦᐃᐌᐗᐨ ᐅᑕᔑᑫᐎᓂᐗ 
“ᒋᒪᐡᑲᐎᓯᔭᐠ ᒪᒪᐤ” ᐎᑕᒪᑫᐎᐣ᙮

ᐁ ᐃᐃᒪ ᐌᐱᑴᐠ, ᑲᐱᒋᐗᐨ 7/8 ᑭᑭᓄᒪᐗᑲᓇᐠ 
ᐅᑭᒪᒪᐎᓇᓇᐗ ᐊᓂᔑᓂᓂᐎ ᑭᑭᓄᒪᑫᐎᓇᐣ ᒥᓇ 
ᐱᐗᐱᑯᐎᓂᐠ ᑎᐸᒋᒧᐎᓂᑫᐎᓇᐣ᙮ ᑲᑭᒋᔭᐗᐨ ᑭᑭᓄᒪᐗᑲᓇᐠ 
ᐅᑭᐅᓇᑐᓇᐗ ᐁᑭᐅᔑᑐᐗᐨ ᑫᐃᐸᓄᐦᐅᓇᓂᐗᐠ ᒣᑾᐨ ᑲᑭᓇ 
ᑲᑭᑕᑶᐗᐨ ᐁᑭᐎᑕᓄᑭᒥᐃᐗᐨ ᒪᒪᐤ ᒥᓇ ᐁᑭᑭᒋᓀᑕᒧᐗᐨ 
ᑲᑭᐗᐸᑕᐦᐃᐌᐗᐨ ᐅᑕᔑᑫᐎᓂᐗ “ᒋᒪᐡᑲᐎᓯᔭᐠ ᒪᒪᐤ” 
ᐎᑕᒪᑫᐎᐣ᙮

“ᑭᒪᒪᑲᓯᓇᑯᐣ ᐁᑭᐗᐸᑕᒪᐣ ᒪᐗᐨ ᒥᔑᐣ ᐊᐗᔑᔕᐠ ᐁᑭᑕᑶᐗᐨ, 
ᐃᑭᐌᓂᐗᐠ ᑲᔦ ᑲᑲ ᓇᐱᐨ ᑲᑲᐱᔕᐗᐨ ᑭᑭᓄᒪᑎᐎᑲᒥᑯᐠ,” 
ᐃᑭᑐ Noront ᒪᒋᑕᐎᐣ ᑲᐸᐸᒥᓯᐨ ᐅᑭᒪ ᒥᓇ ᑲᑭᐎᒋᑐᐨ 
ᑭᑭᓄᒪᑫ ᑫᐃᐟᓬᐃᐣ ᐯᕒᐃᐢ᙮

ᑲᐎᐣ ᐅᓄᐌᓂᐗᐣ ᑕᑭᑐᒋᑲᑌᓯᐸᓂᐣ ᐁᑲ ᐎᒋᑐᐗᐨ 
ᐃᑭᐌᓂᐗᐠ ᐅᑕᓇᐠ ᑲᑭᐱᑭᑯᓄᒪᐗᑲᓀᐗᐨ, ᑎᓄᑲᐣ ᐁᐸᐣ 
ᑎᕒᐊᐟᓬᐁᐠ, ᐁᑭᐸᑭᑎᓂᑎᓱᐨ ᐃᐃᒪ ᒋᑭᔭᔭᐨ ᐃᐃᒪ, ᒋᐎᒋᑐᐨ 
ᒥᓇ ᒋᑲᐣᓱᒪᐨ ᒋᑭᒥᓄ ᑲᓇᐗᐸᒪᑲᓀᐗᐨ ᑫᐎᓇᐗ᙮

Noront ᐅᑭᑭᒋᓀᑕᐣ ᐁᑭᑭᑫᑕᒧᐗᐨ ᐃᓂᐌᓂᐗᐣ ᓂᔑᐣ 
ᐅᑕᒥᓄᐎᓇᐣ ᒋᐎᒋᑲᑌᑭᐣ ᐃᐃᒪᓀᑫ 2017 ᐢᑐᕒᐊᐟᐳᕒᐟ 
ᒪᓯᓇᑌᓯᒋᑫᐎᐣ ᑲᑭᐅᔑᒋᑲᑌᐠ ᐃᐃᐌ ’ᑲᐸᑭᑕᓇᒧᒪᑲᐠ 
ᐯᑯᑕᐦᐃᑲᐣ’᙮

ᐅᐅᐌ ᑲᑭᑐᒋᑲᑌᐠ ᐅᐣᒋᑭᑫᑕᑯᐣ ᐃᓂᐌᓂᐗᐣ ᐅᑕᒥᓄᐎᓂᑲᓇᐣ 
ᐅᐣᒋ ᐎᒋᐦᐃᐌᓭ ᒋᑭᑲᐡᑭᑐᐨ, ᒋᑲᐣᒋᓂᔕᐦᐃᑲᑌᑭᐣ 
ᓂᑲᓂᑕᒪᑫᐎᓇᐣ ᒥᓇ ᑲᐱᒥᑭᑫᒋᑲᑌᑭᐣ ᑫᑯᓇᐣ ᐁᒥᓉᑕᑯᐠ᙮

ᐸᐟᓬᐅᕒ ᓴᑲᐦᐃᑲᐣ ᐁᑭᓯᓂᑲᓂᐗᐠ
(ᑭᔭᐸᐨ ᑎᐸᒋᒧᐎᐣ ᐅᑕᓇᐠ ᐸᑭᑭᓂᑲᓂᐠ)

ᑭᑭᒋᑭᓯᓂᑫᒥᐣ ᐃᐃᒪ ᑲᐃᔑ ᐗᑲᐦᐃᑲᓇᑯᐗᐠ, 
ᐁᑭᓴᑲᑭᓇᒪᐠ ᐌᐱᓂᑫᐎᓇᐣ ᒥᓇ ᐁᑭᐅᑕᐱᓇᒪᑭᐣ 
ᐊᑭᑯᐠ᙮ ᑭᑭᓯᓇᒥᐣ ᒥᓇ ᑲᑭᔑᐳᑕᐌᓇᓂᐗᐠ ᒥᓇ ᐸᑲᐣ 
ᑯᑕᑭᔭᐣ ᑫᑯᓇᐣ ᐁᑭᐱᑭᐌᑐᔭᐠ ᑎᓄᑲᐣ ᑭᓯᓯᐸᒋᑲᓂᓱᐱᐠ, 
ᑲᑭᓯᓂᑲᓂᐗᐠ ᐊᐸᒋᒋᑲᓇᐣ, ᑲᐸᐱᐗᑌᑭᐣ ᐊᐸᒋᒋᑲᓇᐣ, 
ᐊᐦᑭᐎ ᒪᓯᓇᐦᐃᑲᓇᐣ, ᒥᓇ ᑯᑕᑭᔭᐣ ᑫᑯᓇᐣ᙮ 
ᑭᑭᓯᓇᒥᐣ ᑲᑭᔑᐱᒋᓯᑭᓂᑲᑌᑭᐣ ᐗᓯᑲᓂᐱᒥᑌᐣ ᒥᓇ 
ᐊᐸᑲᒥᓂᑲᓇᐣ ᐃᐃᒪ ᒧᑕᐗᐠ ᐁᑭᔑᐱᓇᐦᐊᒪᑭᐣ ᐃᐃᒪ 
ᐱᐗᐱᑯ ᐊᓯᐗᒋᑲᓇᐣ᙮ ᑲᑭᓇ ᐌᐱᓂᑲᓇᐣ (33 
ᐱᐗᐱᑯ ᐊᓯᐗᒋᑲᓇᐣ ᒥᓇ ᒪᐗᐨ ᒥᑕᐦᐃ ᐌᐱᓂᑲᓇᐣ) 
ᑭᔑᓂᔕᐦᐃᑲᑌᐗᐣ ᐃᐃᒪ Green for Life ᑕᐣᑐᕒ ᐯ 

ᑾᔭᐠ ᒋᑭᓯᓂᑲᑌᑭᐣ᙮ ᑭᑭᒋᐊᓄᑭᒥᐣ ᔕᑯᐨ ᑭᒥᓉᑕᒥᐣ᙮ 
ᑲᑭᐊᓄᐅᑭᐗᐨ ᑭᐸᐸᐱᐗᐠ, ᒋᑭᑫᑕᒣᐠ, ᐃᐃᐌ ᒥᓇ 
ᒪᑾᐠ ᑲᑭᔭᔭᐗᐨ ᐃᐃᒪ᙮ ᓂᐎᐎᑕᒪᐗᐠ ᒣᑴᐨ 
ᐁᐃᓇᑾ ᑲᑭᓇ ᔭᐎᔭ ᑲᑭᐊᓄᑭᐗᐨ ᑾᔭᐠ ᐁᑭᑐᒋᑲᑌᐠ 
ᑭᓯᓂᑫᐎᐣ᙮

ᐸᐟᓬᐅᕒ ᓴᑲᐦᐃᑲᐣ ᐊᓄᑭᓇᑲᓇᐠ:

ᐊᓬᐃᐠ ᐗᐸᐢ (ᐌᐱᑴ) 
ᑌᐱᐟ ᕒᐃᐟᐨ (ᐊᑯᑭᐠ) 
ᑌᐢᒪᐣᐟ ᒉᑲᑊ (ᐌᐱᑴ) 
ᐃᐊᒼ ᓬᐃᑐᓬᑎᕒ (ᐁᐊᐸᒪᑐᐣᐠ) 
ᕒᐊᓬᑊ ᒪᐠᓇᓬᐃ (ᓱ ᓭᐟ ᒫᕒᐃ) 
ᕒᐋᑊ ᒥᒍᓬ (ᑭᓄᑲᒥᐠ) 
ᕒᐋᔾᑕᐣ ᐢᐯᓂᐢ (ᐌᐱᑴ) 
ᐢᑳᐟ ᒧᕒᐟᓱᐣ (ᑕᐣᑐᕒ ᐯ)

Ver. OJ


